КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Йӧв вылӧ скӧт видзан комплекс объектъяс (йӧв фермаяс), мыйясӧс сьӧмӧн могмӧдан ӧшмӧснас лоӧны федеральнӧй сьӧмкудйысь субсидияяс, котыртӧм да ӧніяӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс сетан пӧрадок йылысь» Коми Республикаса Веськӧдлан котырлӧн 2016 во рака тӧлысь 29 лунся 159 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

1. Пыртны «Йӧв вылӧ скӧт видзан комплекс объектъяс (йӧв фермаяс), мыйясӧс сьӧмӧн могмӧдан ӧшмӧснас лоӧны федеральнӧй сьӧмкудйысь субсидияяс, котыртӧм да ӧніяӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс сетан пӧрадок йылысь» Коми Республикаса Веськӧдлан котырлӧн 2016 во рака тӧлысь 29 лунся 159 №-а шуӧмӧ (водзӧ — шуӧм) татшӧм вежсьӧмъяс:  

1) шуӧм нимын да 1 пунктын «йӧв вылӧ скӧт видзан комплекс объектъяс (йӧв фермаяс), мыйясӧс сьӧмӧн могмӧдан ӧшмӧснас лоӧны федеральнӧй сьӧмкудйысь субсидияяс, котыртӧм да ӧніяӧдӧм вылӧ» кывъяс вежны «агропромышленнӧй комплекс объектъяс котыртӧм да ӧніяӧдӧм, а сідзжӧ техника да оборудование ньӧбӧм вылӧ» кывъясӧн; 

2) Йӧв вылӧ скӧт видзан комплекс объектъяс (йӧв фермаяс), мыйясӧс сьӧмӧн могмӧдан ӧшмӧснас лоӧны федеральнӧй сьӧмкудйысь субсидияяс, котыртӧм да ӧніяӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс сетан пӧрадоксӧ, мый вынсьӧдӧма шуӧмӧн (содтӧд), гижны тайӧ шуӧм дорӧ содтӧд серти. 

2. Тайӧ шуӧмыс вынсялӧ сійӧс примитан лунсянь. 
Коми Республикаса Веськӧдлан котырӧн 

Юрнуӧдысьӧс Медводдза вежысь




          Л. Максимова

Сыктывкар 

2017 вося рака тӧлысь 23 лун

191 №

Коми Республикаса Веськӧдлан котырлӧн

2017 во рака тӧлысь 23 лунся 191 №-а шуӧм дорӧ

СОДТӦД

«ВЫНСЬӦДӦМА

Коми Республикаса Веськӧдлан котырлӧн

2016 во рака тӧлысь 29 лунся 159 №-а шуӧмӧн

(содтӧд)

Агропромышленнӧй комплекс объектъяс котыртӧм да ӧніяӧдӧм, а сідзжӧ техника да оборудование ньӧбӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс сетан 
ПӦРАДОК

1. Тайӧ Пӧрадокыс урчитӧ агропромышленнӧй комплекс объектъяс котыртӧм да ӧніяӧдӧм, а сідзжӧ техника да оборудование ньӧбӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс (водзӧ — субсидияяс) сетан правилӧяс да условиеяс Коми Республикаса республиканскӧй сьӧмкуд сьӧм тшӧт весьтӧ, сы лыдын кутшӧмъясӧс сьӧмӧн могмӧдан ӧшмӧсъясӧн лоӧны федеральнӧй сьӧмкудйысь субсидияяс Агропромышленнӧй комплекс объектъяс котыртӧм да ӧніяӧдӧм, а сідзжӧ техника да оборудование ньӧбӧм вылӧ веськыда вӧчӧм ӧтувъя рӧскодысь юкӧн вештӧм вылӧ Россия Федерацияса субъектъяслӧн сьӧмкудъясӧ федеральнӧй сьӧмкудъясӧ субсидияяс сетан да юклан правилӧяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2015 во лӧддза-номъя тӧлысь 24 лунся 624 №-а шуӧмӧн (водзӧ — Правилӧяс).   

Субсидияяссӧ сетӧ Коми Республикаса видз-му овмӧс да потребительскӧй рынок министерство (водзӧ — Министерство) сьӧмкуд ассигнованиеяс мындаын, кутшӧмъясӧс урчитӧма лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын, да сьӧмкуд кӧсйысьӧмъяслӧн лимитъясын, кутшӧмъясӧс вынсьӧдӧма субсидияяс сетӧм вылӧ урчитӧм пӧрадокын.

2. Субсидияяссӧ сетӧны видз-му овмӧс вузӧс вӧчысьяслы, кодъясӧс лыддьӧны татшӧмъясӧн «Видз-му овмӧс сӧвмӧдӧм йылысь» Федеральнӧй оланпас серти, граждана кындзи, кодъяс нуӧдӧны аспом подсобнӧй овмӧс, да россияса организацияяслы (водзӧ — субсидияяс босьтысьяс) йӧв вылӧ скӧт видзан комплексъяс (йӧв фермаяс), тепличнӧй комплексъяс котыртӧм да (либӧ) ӧніяӧдӧм вылӧ, а сідзжӧ субсидияяс сетан шӧр могъяс вылӧ техника да (либӧ) оборудование ньӧбӧм вылӧ веськыда вӧчӧм ӧтувъя рӧскодысь юкӧн вештӧм могысь, кутшӧмъясӧс индӧма Правилӧясын, (водзӧ лӧсялӧмӧн — объектъяс, техника да оборудование),  кутшӧмъяс лӧсялӧны критерийяслы, кутшӧмъясӧс урчитӧма Агропромышленнӧй комплекс объектъяс стрӧитӧм да (либӧ) ӧніяӧдӧм вылӧ, да кутшӧмъясӧс стрӧитны да (либӧ) выльмӧдны заводитісны субсидия сетан во водзын мунысь 3 воысь эз водзджык, веськӧдӧм инвестиция проектъяс бӧръян пӧрадокӧн, кутшӧмӧс вынсьӧдӧма Россия Федерацияса видз-му овмӧс министерстволӧн 2015 во сора тӧлысь 24 лунся 318 №-а тшӧктӧдӧн (водзӧ — 318 №-а тшӧктӧдӧн вынсьӧдӧм Пӧрадок).  
Субсидияяс, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс, оз сетны ӧтувъя рӧскод юкӧн вештӧм вылӧ, кутшӧмъяс йитчӧмаӧсь проектнӧй документация лӧсьӧдӧмкӧд да инженернӧй корсьысьӧмъяс нуӧдӧмкӧд, кутшӧмъясӧс нуӧдӧны татшӧм проектнӧй документация дасьтӧм могысь, проектнӧй документация да инженернӧй корсьысьӧмъяслӧн бӧртасъяс серти канмусянь экспертиза нуӧдӧмкӧд да объектъяслысь сметнӧй дон урчитӧмлысь збыльлунсӧ прӧверитӧмкӧд. 

Сэк, кор субсидияяс босьтысь лоӧ содтӧд дон вылӧ вот мынтысьӧн, сыӧн вӧчӧм рӧскодысь, мый сетӧны субсидируйтӧм вылӧ, колӧ чинтыны содтӧд дон вылӧ вот мында.  

3. Субсидияяс сетӧм вылӧ субсидияяс босьтысьясӧс бӧръян критерийясӧн лоӧны налӧн татшӧм корӧмъяслы ӧти кадӧ кутчысьӧмӧн:  

1)  Министерствокӧд Коми Республикаса республиканскӧй сьӧмкудйысь лӧсялана финансӧвӧй во вылӧ субсидияяс сетӧм йылысь артмӧдчӧмлӧн эмлун (водзӧ — артмӧдчӧм), кутшӧм урчитӧ: 
лӧсялана финансӧвӧй во вылӧ субсидияяс видзан бӧртаслунлысь петкӧдласъяссӧ да налысь планӧвӧй значениеяссӧ; 

Министерствоӧн, финансӧвӧй контроль нуӧдысь канму (муниципальнӧй) органъясӧн субсидия сетан условиеясӧ, шӧр могъясӧ да пӧрадокӧ кутчысьӧмсӧ прӧверитӧм вылӧ субсидияяс босьтысьяслӧн сӧгласлун. 

Артмӧдчӧмлысь формасӧ вынсьӧдӧ Министерство артмӧдчӧмлӧн типӧвӧй форма серти, кутшӧмӧс вынсьӧдӧма Коми Республикаса сьӧм овмӧс министерство, да йӧзӧдӧны «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 3 уджалан лун чӧжӧн; 
2) субсидияяс босьтысьясӧн финансово-экономическӧй серпас йылысь отчётносьт формаяс серти, кутшӧмъясӧс урчитӧма Россия Федерацияса видз-му овмӧс министерствоӧн (водзӧ — Россияса видз-му овмӧс министерство), пӧрадокын, кадколастъясӧ да субсидияяс босьтысьяслӧн лыддьӧг серти, кутшӧмъясӧс урчитӧма Министерство, субсидия видзан бӧртаслунлӧн петкӧдласъясӧдз воӧдчӧм йылысь отчётносьт сетӧм пӧрадокын, кадколастъясӧ да форма серти, кутшӧмъясӧс урчитӧма артмӧдчӧмӧн;  

3) тайӧ Пӧрадоклӧн 13 пунктын индӧм субсидияяс сетӧм йылысь шыӧдчӧм сетан лун вылӧ субсидияяс босьтысь серти абу юӧртӧма выль ног котыртӧм, банкротство либӧ бырӧдӧм серти уджъяс, овмӧс удж нуӧдӧм вылӧ дзескӧдӧмъяс; 

4) субсидия сетан условиеясӧ кутчысьӧм, кутшӧмъясӧс индӧма тайӧ Пӧрадоклӧн 7 да 8 пунктъясын;

5) субсидияяс босьтысьӧн Министерствоӧ шыӧдчӧм да тайӧ Пӧрадоклӧн 13 пунктын индӧм документъяс лӧсялана финансӧвӧй волӧн ӧшым тӧлысь 1 лунысь оз сёрджык кадколастӧ сетӧм. 

4. Корӧмъяс, кутшӧмъяслы колӧ лӧсявны субсидия босьтысьяслы тӧлысьлӧн медводдза лун вылӧ, кутшӧм мунӧ тӧлысь водзын, кор кӧсйӧны кырымавны артмӧдчӧмсӧ: 

1) субсидияяс босьтысьяслӧн абу Россия Федерацияса сьӧмкуд системаын сьӧмкудъясӧ вот, ӧктас да мукӧд быть колана мынтӧм серти уджйӧзыс; 

2) субсидияяс босьтысьяслӧн абу Коми Республикаса республиканскӧй сьӧмкудйӧ субсидияяс бергӧдӧм серти нюжӧдӧм уджйӧзыс да Коми Республикаса республиканскӧй сьӧмкуд водзын нюжӧдӧм мукӧд уджйӧзыс; 

3) субсидияяс босьтысьяс серти оз нуӧдны индӧм выль ног котыртӧм, банкротство либӧ бырӧдӧм серти уджъяс, абуӧсь овмӧс удж нуӧдӧм вылӧ дзескӧдӧмъяс;

4) субсидияяс босьтысьясӧн оз вермыны лоны суйӧрсайса юридическӧй кывкутысьяс, а сідзжӧ россияса юридическӧй кывкутысьяс, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасйысянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс финансӧвӧй операцияяс нуӧдігӧн перйӧны вотсӧ кокньӧдӧм вот режим серти да (либӧ) оз урчитны юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент;  

5) субсидияяс босьтысьяс оз вермыны босьтны Коми Республикаса республиканскӧй сьӧмкудйысь сьӧм мукӧд нормативнӧй инӧда акт серти тайӧ Пӧрадокӧн урчитӧм шӧр могъяс вылӧ; 

6) субсидияяс босьтысьясӧс колӧ пасйыны да налы колӧ уджавны Коми Республика мутасын.

5. Ӧнія финансӧвӧй воын субсидияяс босьтӧм могысь субсидияяс босьтысьяс ӧнія финансӧвӧй вося ӧшым тӧлысь 1 лунӧдз кадколастӧ сетӧны Министерствоӧ артмӧдчӧм баласӧ кык экземплярын. Министерство пасйӧ артмӧдчӧм баласӧ пасъян журналын, видлалӧ, кырымалӧ сійӧс да артмӧдчӧм бала воан лунсянь 15 уджалан лун чӧжӧн артмӧдчӧмлысь ӧти экземплярсӧ ыстӧ субсидияяс босьтысьлы артмӧдчӧмын индӧм инпас серти либӧ юӧртӧ артмӧдчӧм кырымалӧмын ӧткажитӧм йылысь ӧткажитан помкаяссӧ индӧмӧн.  

Артмӧдчӧм кырымалӧм вылӧ колӧны татшӧм документъяс, кутшӧмъясӧс лӧсьӧдӧма тӧлысьлӧн медводдза лун кежлӧ, кутшӧм мунӧ тӧлысь водзын, кор кӧсйӧны кырымавны артмӧдчӧмсӧ: 

1)  Юридическӧй кывкутысьяслӧн (асшӧр уджалысьяслӧн) ӧтувъя канму реестрысь выписка; 
2) вот органлӧн справка сы йылысь, мый субсидияяс босьтысьлӧн Россия Федерацияса сьӧмкуд системалӧн сьӧмкудъясӧ вот, ӧктас да мукӧд быть колана мынтӧм серти уджйӧзыс абу;  
3) Коми Республикаса олӧмӧ пӧртысь власьт органъяслӧн тӧдмӧгъяс сы йылысь, мый Коми Республикаса республиканскӧй сьӧмкудйӧ субсидияяс бергӧдӧм серти нюжӧдӧм уджйӧзыс, кутшӧмъясӧс сетісны тшӧтш и мукӧд инӧда акт серти, да Коми Республикаса республиканскӧй сьӧмкуд водзын нюжӧдӧм мукӧд уджйӧзыс абу. 

Субсидияяс босьтысь вермӧ ас кӧсйӧм серти сетны тайӧ пунктын индӧм документъяс. Тайӧ пунктын индӧм документъясысь тӧдмӧгъяссӧ субсидия босьтыссянь артмӧдчӧм балалӧн воан лунсянь 5 уджалан лун чӧжӧн  Министерство корӧ канму органъяслысь ведомствокостса юӧрӧн йитчӧм серти, кодъяслӧн веськӧдлӧм улӧ пырӧны тайӧ тӧдмӧгъясыс сэк, кор индӧм документъяссӧ субсидияяс босьтысь ачыс эз сет. 

Юридическӧй кывкутысьяслысь лыддьӧгсӧ, кодъяс серти нуӧдӧны выль ног котыртӧм, бырӧдӧм, банкротство серти удж, кодъяслӧн эмӧсь дзескӧдӧмъяс овмӧс удж нуӧдӧм вылӧ ӧнія вося быд кварталлӧн медводдза лун вылӧ серпас серти нуӧдӧ Министерство.  

Артмӧдчӧм кырымалӧмын ӧткажитан подувъясыс сыын, мый: 

а) артмӧдчӧмлысь баласӧ сетӧма абу сійӧ форма серти, мый вынсьӧдӧма Министерствоӧн;

б) артмӧдчӧм баласӧ сетӧмаӧсь субсидияяс босьтысьяс, кодъяслӧн субсидия босьтӧм вылӧ инӧдыс абу тайӧ Пӧрадоклӧн 2 пункт серти;

в)  артмӧдчӧм баласӧ сетӧмаӧсь субсидияяс босьтысьяс, кодъяс оз лӧсявны тайӧ Пӧрадоклӧн 4 пунктӧн урчитӧм корӧмъяслы.

Субсидияяс босьтысьяс, кодъяс серти примитӧма артмӧдчӧм кырымалӧмын ӧткажитӧм йылысь помшуӧм, вермӧны выль пӧв шыӧдчыны аддзӧм тырмытӧмторъяс бырӧдӧм бӧрын, кутшӧмъясӧс урчитӧма тайӧ пунктса «а» да «в» пунктувъясӧн.  

Артмӧдчӧм балаяс босьтӧм йылысь расписка сетан, пасъян журнал нуӧдан пӧрадок серти вӧдитчӧны тайӧ Пӧрадоклӧн 15 пунктӧн урчитӧм положениеясӧн.  

6. Субсидияяссӧ сетӧны Коми Республикаын видз-му овмӧсын канмусянь отсӧг сетан юалӧмъяс серти комиссиялысь кывкӧртӧдъяссӧ тӧд вылын кутӧмӧн, кутшӧмӧс котыртӧма Министерство бердын (водзӧ — комиссия). Комиссияӧ пырысьясӧс да сылысь уджаланартсӧ вынсьӧдӧны Министерстволӧн тшӧктӧдӧн.  

7. Субсидияяс, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс, сетан условиеясӧн лоӧны: 

1) инвестиция проектъяс бӧрйӧм, кутшӧмъяс веськӧдӧма объектъяс стрӧитӧм да (либӧ) ӧніяӧдӧм вылӧ, Пӧрадок серти, кутшӧмӧс вынсьӧдӧма 318 №-а тшӧктӧдӧн (водзӧ — инвестиция проектъяс бӧрйӧм), да объектсӧ Коми Республикаса республиканскӧй сьӧмкудйӧ федеральнӧй сьӧмкудйысь субсидияяс сетӧм йылысь артмӧдчӧмӧ пыртӧм, кутшӧмӧс кырымалӧма Россияса видз-му овмӧс министерство да Коми Республикаса Веськӧдлан котыр костын, лӧсялана финансӧвӧй во вылӧ (водзӧ — федеральнӧй сьӧмкудйысь субсидияяс сетӧм йылысь артмӧдчӧм); 

2) объект примитан акт да (либӧ) документъяс сетӧм, кутшӧмъяс эскӧдӧны техника да (либӧ) оборудование ньӧбӧм.  

Инвестиция проектъяс бӧрйӧм вылӧ: 

1) субсидияяс босьтысь сетӧ Министерствоӧ документъяс лыддьӧг серти да кадколастъясӧ, кутшӧмъясӧс Министерство урчитӧ тайӧ пунктса сизимӧд абзац серти; 

2) Министерство:

а) инвестиция проектъяс бӧрйӧм нуӧдӧм йылысь Россияса видз-му овмӧс министерстволысь уведомление босьтан лунсянь 2 уджалан лун чӧжӧн йӧзӧдӧ  «Ӧтуввез» юӧртан да телекоммуникационнӧй везйын Министерстволӧн сайт вылын www.mshp.rkomі.ru Россияса видз-му овмӧс министерствоӧн инвестиция проектъяс бӧрйӧм йылысь объявление инвестиция проектъяс, кутшӧмъясӧс урчитӧма 318 №-а тшӧктӧдӧн вынсьӧдӧм Пӧрадокӧн, бӧрйӧмӧ пырӧдчӧм вылӧ документъяслысь лыддьӧг да найӧс примитан кадколастъяс индӧмӧн; 

б) документъяс босьтан лунсянь 5 уджалан лун чӧжӧн, эмӧсь кӧ бӧрйӧмӧ пырӧдчӧм вылӧ документъяс видлалӧм вылӧ примитӧмын ӧткажитӧм вылӧ подувъяс помкаяс серти, кутшӧмъясӧс индӧма тайӧ Пӧрадоклӧн 16 пунктын, дасьтӧ да ыстӧ субсидияяс босьтысьлы инвестиция проектъяс бӧрйӧмӧ пырӧдчӧм вылӧ документъяс примитӧмын ӧткажитӧм йылысь уведомление ӧткажитан подувъяссӧ индӧмӧн; 

в) лӧсьӧдӧ кадколастӧ, кутшӧмӧс урчитӧма Россияса видз-му овмӧс министерство инвестиция проектъяс бӧрйӧм нуӧдӧм вылӧ, документъяс лыддьӧг серти, кутшӧмӧс урчитӧма Россияса видз-му овмӧс министерство инвестиция проектъяс бӧрйӧмӧ пырӧдчӧм вылӧ, да ыстӧ сійӧс Россияса видз-му овмӧс министерствоӧ инвестиция проектъяс бӧрйӧмӧ пырӧдчӧм могысь;  

г) инвестиция проектъяс бӧръян кывкӧртӧдъяс серти сёрнигижӧд, кутшӧмӧс дасьтіс да йӧзӧдіс Россияса видз-му овмӧс министерство «Ӧтуввез» юӧртан да телекоммуникационнӧй везйын сылӧн официальнӧй сайт вылын, публикуйтан лунсянь 5 уджалан лун чӧжӧн ыстӧ субсидияяс босьтысьлы бӧрйӧмлӧн кывкӧртӧдъясӧн уведомление.

8. Коми Республикаса республиканскӧй сьӧмкуд сьӧм тшӧт весьтӧ субсидияяс сетан условиеясӧн лоӧны: 

1) субсидияяс босьтысьяс серти, тайӧ пунктса 2 пунктулын индӧмаяс кындзи, - объектъяс да (либӧ) техника да оборудование серти субсидияяс сетӧм йылысь комиссияӧн примитӧм помшуӧм, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс; 

2) субсидияяс босьтысьяс серти, кодъяс збыльмӧдӧны йӧв лысьтан скӧт видзан комплексъяс (йӧв фермаяс) котыртӧм да (либӧ) ӧніяӧдӧм серти проектъяс, кӧні лысьтан мӧс юр лыдыс лоӧ 1000 юрысь абу унджык, - гырысь скӧт видзӧм вылӧ скӧт видзан жыръяс стрӧитӧм (ӧніяӧдӧм) серти проектъяс конкурснӧя бӧрйӧмын проектсӧ вермысьӧн лыддьӧм, мый збыльмӧдӧны пӧрадокын, кутшӧмӧс урчитӧма Министерство Коми Республикаса сьӧм овмӧс министерствокӧд сӧгласуйтӧм серти (водзӧ — конкурснӧя бӧрйӧм);  

3) субсидияяс босьтысьяс серти, кодъяс збыльмӧдӧны йӧв лысьтан скӧт видзан комплексъяс (йӧв фермаяс) котыртӧм да (либӧ) ӧніяӧдӧм серти проектъяс, - объектъяс да (либӧ) техника да оборудование серти субсидияяс, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс, сетӧм йылысь комиссияӧн помшуӧм либӧ проектсӧ конкурснӧя бӧрйӧмын вермысьӧн лыддьӧм йылысь помшуӧм примитан лунсянь 30 календарнӧй лун чӧжӧн Министерство да субсидияяс босьтысь костын кырымавсьӧ проект збыльмӧдӧм вылӧ канмусянь отсӧг сетӧм йылысь сёрнитчӧм форма серти, мый индӧма Министерствоӧн, кутшӧм урчитӧ кӧсйысьӧмъяс, мый субсидияяс босьтысь гарантируйтӧ вӧдитчыны объектӧн проектнӧй вынйӧр серти сійӧс уджӧдӧны заводитӧмсянь 2 воысь оз сёрджык (водзӧ — проект збыльмӧдӧм вылӧ сёрнитчӧм).   

Проект збыльмӧдӧм вылӧ сёрнитчӧм баласӧ Министерство ыстӧ субсидияяс босьтысьлы объектъяс да (либӧ) техника да оборудование серти субсидияяс, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс, сетӧм йылысь комиссияӧн помшуӧм либӧ проектсӧ конкурснӧя бӧрйӧмын вермысьӧн лыддьӧм йылысь помшуӧм примитан  лунсянь 5 уджалан лун чӧжӧн. 

9. Субсидияяссӧ, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс, сетӧны Правилӧясӧн уритӧм ыдждаясын, но оз унджык мындаысь, кутшӧмӧс индӧма объект да (либӧ) техника да оборудование серти федеральнӧй сьӧмкудйысь субсидияяс сетӧм йылысь артмӧдчӧмын. 

10. Коми Республикаса республиканскӧй сьӧмкудйысь сьӧм тшӧт весьтӧ субсидияяс сетӧны: 

1) субсидияяс босьтысьяслы, тайӧ Пӧрадоклӧн 8 пунктса 2 пунктулын индӧмаяс кындзи,  - ыдждаын (С), кутшӧмӧс арталӧны татшӧм формула серти: 

С = W / Y х (100% – Y),

кӧні:

W — субсидияяслӧн йӧрыш, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс, кутшӧмӧс урчитӧма объект да (либӧ) техника да оборудование серти федеральнӧй сьӧмкудйысь субсидияяс сетӧм йылысь артмӧдчӧмӧн; 

Y – Россия Федерацияса субъектлысь рӧскод кӧсйысьӧмсӧ ӧтув сьӧмӧн могмӧдан тшупӧд, кутшӧмӧс урчитӧма Правилӧясӧн (2018 воӧдз), либӧ Россия Федерацияса субъектлысь рӧскод кӧсйысьӧмсӧ ӧтув сьӧмӧн могмӧдан бӧръя тшупӧд, кутшӧмӧс быд во вынсьӧдӧ Россия Федерацияса Веськӧдлан котыр (2018 восянь заводитӧмӧн), %;
2) тайӧ Пӧрадоклӧн 8 пунктса 2 пунктулын индӧм субсидияяс босьтысьяслы:

воддза 2 воын да (либӧ) ӧнія воын збыльлысь вӧчӧм строительно-монтажнӧй уджъяслӧн донысь, проектно-сметнӧй документация лӧсьӧдӧм да корсьысян уджъяс нуӧдӧмсӧ пыртӧмӧн, 35 прӧчент ыдждаын (объектсӧ примитан акт сеттӧдз) да 30 прӧчент ыдждаын (объектсӧ примитан акт сетӧм бӧрын), но налӧн донысь абу унджык, кутшӧмӧс урчитӧма проектно-сметнӧй документацияӧн, кутшӧмӧс субсидияяс босьтысьяс сетӧны конкурснӧя бӧрйӧм вылӧ; 

воддза 2 воын да (либӧ) ӧні воын ньӧбӧм техникалӧн да оборудованиелӧн донысь 65 прӧчент ыдждаын. 
Субсидияяслӧн ӧтувъя мындаыс, кутшӧмъясӧс урчитӧма тайӧ пунктса 2 пунктулӧн, кутшӧмъясӧс вичмӧдӧны субсидия ӧти босьтысьлы ӧти объект вылӧ стрӧитан да (либӧ) ӧніяӧдан (выльмӧдан) став кадколаст чӧжӧн, но проект збыльмӧдӧм вылӧ сёрнитчӧм кырымалан лунсянь 36 тӧлысьысь дырджык, оз вермы лоны стрӧитігӧн 195 сюрс шайтысь донаджык да модернизируйтігӧн (выльмӧдігӧн) 95 сюрс шайтысь донаджык проектно-сметнӧй документация серти, кутшӧмӧс субсидияяс босьтысьяс сетісны конкурснӧя бӧрйӧм вылӧ, ӧти пыртан скӧт места вылӧ арталӧмӧн да объектлӧн да (либӧ) техникалӧн да оборудованиелӧн збыль донысь 95 прӧчентысь абу унджык босьтӧм субсидияяссӧ тӧд вылын кутӧмӧн, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс.   

Сэтшӧм случайяс дырйи, кутшӧмъясӧс урчитӧма техника да оборудование ньӧбан условиеясӧн (ньӧбӧм вылӧ сёрнитчӧмлӧн условиеясӧн), субсидия рӧштшӧтӧ пыртӧны техникалысь да оборудованиелысь донсӧ вайӧм, упакуйтӧм, пусконаладочнӧй, шеф- да (либӧ) монтажнӧй уджъяс серти рӧскод тӧд вылын кутӧмӧн.  

11. Субсидияяссӧ оз сетны: 

 вӧчӧм уджлысь донсӧ, техникалысь да оборудованиелысь дон компенсируйтӧм вылӧ, кутшӧмъяслысь донсӧ компенсируйтӧм вылӧ субсидияяссӧ сетлісны воддза кык финансӧвӧй воын либӧ мукӧд уджтас серти субсидияяс сетлісны меставывса сьӧмкуд либӧ Коми Республикаса республиканскӧй сьӧмкуд сьӧм тшӧт весьтӧ; 

техникалысь да оборудованиелысь дон компенсируйтӧм вылӧ, кутшӧмъясӧн вӧдитчылісны либӧ найӧс уджӧдлісны. 

Министерство субсидия сетӧм йылысь субсидияяс босьтысьлӧн шыӧдчӧм, кутшӧмӧс индӧма тайӧ Пӧрадоклӧн 13 пунктын, воан лунсянь 5 уджалан лун чӧжӧн корӧ Коми Республикаын меставывса асвеськӧдлан органъясысь да Коми Республикаса олӧмӧ портысь власьт органъясысь ведомствокостса юӧрӧн йитчӧм серти тайӧ пунктын индӧм тӧдмӧгъяс.  

12. Объектъяссӧ да (либӧ) техникасӧ да оборудованиесӧ, кутшӧмъяс серти сетӧны субсидияяс, субсидияяс босьтысьяс оз вермыны вузавны, козьнавны, вежны либӧ мукӧд ногӧн сетны Россия Федерацияса оланпастэчас серти (субсидияяс босьтысьяс серти выль ног котыртӧм, банкротство случайяс, организацияяслӧн, кутшӧмъяс нуӧдӧны сэтшӧм жӧ удж, кутшӧмӧс нуӧдӧны субсидия босьтысьяс, уставнӧй капиталӧ (паевӧй фондӧ) эмбур пайӧн вкладӧн пыртӧм либӧ субсидияяс босьтысьяс серти вынсялӧм ёрд актъяс подув вылын исполнительнӧй производство серти тайӧ эмбурсӧ перйӧм йылысь шыӧдчӧм  кындзи) — субсидияяс босьтан лунсянь 10 во чӧжӧн (объектъяс серти) да 4 во чӧжӧн (техника да оборудование серти). 

13. Субсидия босьтӧм вылӧ субсидияяс босьтысьяс ӧнія финансӧвӧй волӧн ӧшым тӧлысь 1 лунӧдз кадколастӧ сетӧны субсидия босьтӧм йылысь шыӧдчӧм форма серти, кутшӧмӧс урчитӧма Министерствоӧн, (водзӧ — шыӧдчӧм) да татшӧм документъяс, кутшӧмъяс эскӧдӧны збыльысь вӧчӧм ӧтувъя рӧскодсӧ:

1) объектъяс котыртӧмысь да (либӧ) ӧніяӧдӧмысь вӧчӧм рӧскод юкӧн вештӧм вылӧ субсидияяс сетӧм вылӧ:  
а) строительнӧй подрад сёрнитчӧмлысь копия да (либӧ) пӧдрад сёрнитчӧмлысь копия;

б) КС-2 №-а унифицируйтӧм форма серти вӧчӧм уджъяс примитӧм йылысь акт копия; 

в) КС-3 №-а унифицируйтӧм форма серти вӧчӧм уджъяс да ӧтувъя рӧскод дон йылысь справка копия; 

г) вӧдитчан вот перъян система йылысь тӧдмӧгъяс — сетӧны ӧти кадӧ субсидия босьтӧм вылӧ медводдзаысь шыӧдчигӧн;  
2) техника да оборудование ньӧбӧм вылӧ артмӧм ӧтувъя рӧскод юкӧн вештан субсидияяс сетӧм вылӧ: 

а) техника да оборудование ньӧбӧм-вузалӧм сёрнитчӧмлысь (контрактлысь) копия; 

б) техника да оборудование мынтӧм вылӧ тшӧт-фактуралысь либӧ универсальнӧй передаточнӧй документлысь копия; 

в) техникаысь да оборудованиеысь мынтысьӧм вылӧ счёт копия — сэк, кор мынтысян поручениеын мынтысьӧм вылӧ тшӧтыс индӧма кыдзи мынтысьӧм вылӧ подув; 

г) тӧварнӧй накладнӧйлӧн либӧ техника да оборудование примитан-сетан акт, либӧ универсальнӧй передаточнӧй документ копия; 

д) мынтысян поручениелӧн копия, кутшӧмӧс оформитӧма урчитӧм пӧрадокын да эскӧдӧма кредитнӧй организацияӧн, кутшӧм эскӧдӧ, мый техникаысь да оборудованиеысь мынтысьӧма; 

е) вузӧсъяс вылӧ декларациялӧн копия — Россия Федерация сайын техника да оборудование ньӧбигӧн; 

ж) мынтысян поручениелӧн копия, кутшӧмӧс оформитӧма урчитӧм пӧрадокын да эскӧдӧма кредитнӧй организацияӧн, кутшӧм эскӧдӧ, мый содтӧд дон вылӧ вотыс мынтӧма, кутшӧмӧс арталӧма Россия Федерация мутасӧ вайӧм вузӧсъяслӧн таможеннӧй дон серти — Россия Федерация сайын техника да оборудование ньӧбигӧн; 
3) субсидия сетӧм вылӧ, кутшӧмӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс, тайӧ пунктса 1 да 2 пунктувъясын индӧм документъяс дорӧ содтӧд: 

объектӧс примитан акт копия; 

4) Коми Республикаса республиканскӧй сьӧмкуд сьӧм тшӧт весьтӧ субсидияяс сетӧм вылӧ тайӧ пунктса 1 да 2 пунктувъясын индӧм документъяс дорӧ содтӧд: 

а) проектно-сметнӧй документация лӧсьӧдӧм, корсьысян уджъяс нуӧдӧм вылӧ сёрнитчӧмлӧн копия — проектно-сметнӧй документация лӧсьӧдӧм, корсьысян уджъяс нуӧдӧм серти ӧтувъя рӧскод юкӧн вештӧм вылӧ шыӧдчигӧн; 

б) проектно-сметнӧй документация либӧ проектно-сметнӧй документация, корсьысян уджъяс лӧсьӧдӧм серти вӧчӧм уджъяс примитӧм йылысь акт копия — проектно-сметнӧй документация, корсьысян уджъяс лӧсьӧдӧм серти ӧтувъя рӧскод юкӧн вештӧм вылӧ шыӧдчигӧн; 

в) мынтысян документ копия, кутшӧмӧс оформитӧма урчитӧм пӧрадокын, кутшӧм эскӧдӧ, мый проектно-сметнӧй документацияысь либӧ сійӧс лӧсьӧдӧм серти вӧчӧм уджысь, вӧчӧм корсьысян уджысь мынтысьӧма, - проектно-сметнӧй документация, корсьысян уджъяс лӧсьӧдӧм серти ӧутвъя рӧскод юкӧн вештӧм вылӧ шыӧдчигӧн; 

г) мынтысян поручениелӧн копия, кутшӧмӧс оформитӧма урчитӧм пӧрадокын да эскӧдӧма кредитнӧй организацияӧн, кутшӧм эскӧдӧ, мый вӧчӧм строительно-монтажнӧй уджъясысь мынтысьӧма стрӧительнӧй пӧдрад сёрнитчӧм да (либӧ) пӧдрад сёрнитчӧм серти — вӧчӧм строительно-монтажнӧй уджъяс тырвыйӧ либӧ юкӧнӧн мынтігӧн; 

д) мынтысян поручениелӧн копия, кутшӧмӧс оформитӧма урчитӧм пӧрадокын да эскӧдӧма кредитнӧй организацияӧн, кутшӧм эскӧдӧ, мый вӧчӧм строительно-монтажнӧй уджъясысь тырвыйӧ мынтысьӧма тайӧ пунктса «б» да «в» пунктувъясын индӧм документъяс серти, мыйяс серти водзджык вӧліны сетӧмаӧсь субсидияяс, - сэк, кор субсидия сетӧм вылӧ мӧдысь либӧ водзӧ шыӧдчигӧн тырвыйӧ мынтысьӧма; 

е) вӧчӧм уджъясысь мынтӧм вылӧ тшӧт копия — сэк, кор мынтысян поручениеын вӧчӧм уджъясысь мынтысьӧм вылӧ тшӧтсӧ индӧма кыдзи мынтысьӧм вылӧ подув;

ж) объект да (либӧ) техника да оборудование сетӧм йылысь, субсидия сетан условиеяс торкавны позьтӧмлун йылысь да найӧс бӧр бергӧдӧм йылысь гарантийнӧй кӧсйысьӧм форма серти, кутшӧмӧс урчитӧма Министерство Коми Республикаса сьӧм овмӧс министерствокӧд сӧгласуйтӧм серти; 

з) медводдза учётнӧй документлысь копия, кутшӧмӧн вӧдитчӧ субсидияяс босьтысь медшӧр сьӧмсӧ тӧд вылӧ босьтӧм могысь, кутшӧм эскӧдӧ, мый ньӧбӧм техникасӧ да оборудованиесӧ босьтӧма бухгалтерскӧй учётӧ, инвентарнӧй номерсӧ индӧмӧн — сэк, кор шыӧдчӧны техника да оборудование ньӧбӧмысь ӧтувъя рӧскод юкӧн вештӧм вылӧ; 

и) объект примитан акт копия — сетсьӧ объектсӧ примитӧм бӧрын;

к) объектсӧ уджӧдӧмӧ пыртӧм вылӧ разрешениелысь копия да мынтысян поручениелысь копия, кутшӧмӧс оформитӧма урчитӧм пӧрадокын да эскӧдӧма кредитнӧй организацияӧн, кутшӧм эскӧдӧ, мый вӧчӧм строительно-монтажнӧй уджъясысь мынтысьӧма тырвыйӧ стрӧительнӧй пӧдрад сёрнитчӧм да (либӧ) пӧдрад сёрнитчӧм серти (сэк, кор абу тырвыйӧ мынтысьӧма субсидияяс босьтысьӧн бӧръяысь шыӧдчигӧн) — сетӧны субсидияяссӧ бӧръяысь вуджӧдан лунсянь 6 тӧлысьысь оз сёрджык.  

Тайӧ пунктын индӧм документъяслысь копияяссӧ эскӧдӧ субсидияяс босьтысьяс либӧ сетӧны подлинникъяскӧд. Сэк, кор субсидияяс босьтысьяс сетӧны документъяслысь подлинникъяссӧ, налысь копияяссӧ эскӧдӧ Министерствоса кывкутысь морт. Документъяслысь подлинникъяссӧ копияяскӧд ӧткодялӧм бӧрын бӧр сетӧны субсидияяс босьтысьяслы шыӧдчӧм пасъян лунсянь 10 уджалан лунысь оз сёрджык.   

14. Тайӧ Пӧрадоклӧн 13 пунктын индӧм документъяс дорӧ Министерство содтӧ: 

1) субсидияяс сетӧм вылӧ, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс: 

а) инвестиция проектъяс бӧръян кывкӧртӧдъяс йылысь юӧр; 

б) своднӧй сметнӧй рӧштшӧтлысь копия, кутшӧмӧс сетӧма субсидияяс босьтысь инвестиция проектъяс бӧрйӧмӧ пырӧдчӧм вылӧ; 

2) Коми Республикаса республиканскӧй сьӧмкуд сьӧм тшӧт весьтӧ субсидияяс сетӧм вылӧ: 

а) субсидияяс босьтысьяс серти, кодъясӧс индӧма тайӧ Пӧрадоклӧн 8 пунктса 1 пунктулын, -  субсидия сетӧм йылысь комиссиялӧн помшуӧм копия, кутшӧмӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субсидияяс; 

б) тайӧ Пӧрадоклӧн 8 пунктса 2 да 3 пунктувъясын индӧм субсидияяс босьтысьяс серти: 

конкурснӧя бӧръян кывкӧртӧдъяс йылысь комиссиялӧн помшуӧм копия; 

проект збыльмӧдӧм вылӧ сёрнитчӧмлысь копия; 

Россия Федерацияса кар стрӧитан кодекс серти вынсьӧдӧм сметнӧй документациялысь копия, кутшӧмӧс субсидия сетысь сетӧма конкурснӧй бӧрйӧм вылӧ; 

3) объектъяс да (либӧ) техника да оборудование серти меставывса сьӧмкуд да (либӧ) Коми Республикаса республиканскӧй сьӧмкуд сьӧм тшӧт весьтӧ субсидияяс мукӧд уджтас серти сетӧм йылысь Коми Республикаын меставывса асвеськӧдлан органъяслӧн да Коми Республикаса олӧмӧ пӧртысь власьт органъяслӧн тӧдмӧгъяс; 

4) отчётнӧй кадколастысь субсидияяс босьтысьяслӧн финансово-экономическӧй серпас йылысь отчётносьт сетӧм йылысь тӧдмӧгъяс формаяс серти, кутшӧмӧс урчитӧма Россияса видз-му овмӧс министерство, Министерствоӧн урчитӧм пӧрадокын да кадколастъясӧ, субсидияяс видзан бӧртаслунлӧн петкӧдласъясӧдз воӧдчӧм йылысь отчётносьт сетӧм йылысь тӧдмӧгъяс артмӧдчӧмӧн урчитӧм пӧрадокын да кадколастъясӧ. 
15. Министерство документъяс, кутшӧмъясӧс субсидияяс босьтысь сетӧма тайӧ Пӧрадокса 13 пункт серти, босьтӧм бӧрын: 

1) документъяс воан лунӧ пасйӧ шыӧдчӧмсӧ пасъян журналӧ форма серти, кутшӧмӧс урчитӧма Министерство, сылӧн воан ӧчеред серти пӧрадокын да сетӧ субсидияяс босьтысьлы шыӧдчӧм пасъян лунӧ документъяс босьтӧм йылысь расписка примитӧм документъяслӧн лыддьӧг да Министерствоӧ налысь воан кадпас индӧмӧн. Шыӧдчӧм да документъяс воан лунӧн лыддьӧны найӧс Министерствоын пасъян лун. 

Пошта связь организация, корреспонденция вайысь мукӧд организация пыр документъяс ыстігӧн индӧм документъяссӧ Министерство пасйӧ Министерствоӧ налӧн воан лунӧ. Пошта связь организация пыр, корреспонденция вайысь мукӧд организация пыр ыстӧм документъяс босьтӧм йылысь распискасӧ ыстӧны шыӧдчӧмын индӧм инпас серти найӧс Министерствоӧн пасъян лунсянь 2 уджалан лун чӧжӧн;  

2) шыӧдчӧм пасъян лунсянь 10 уджалан лун чӧжӧн сэк, кор эмӧсь тайӧ Пӧрадоклӧн 16 пунктын индӧм документъяссӧ видлалӧм вылӧ примитӧмын ӧткажитан подувъяс, гижӧмӧн юӧртӧ субсидияяс босьтысьлы документъяссӧ видлалӧм вылӧ примитӧмын ӧткажитӧм йылысь ӧткажитан помкаяссӧ индӧмӧн; 

3) сэк, кор тайӧ Пӧрадоклӧн 16 пунктын индӧм документъяссӧ видлалӧм вылӧ примитӧмын ӧткажитан подувъясыс абуӧсь, тайӧ пунктса 2 пунктулӧн урчитӧм кадколастӧ ыстӧ шыӧдчӧмсӧ да документъяссӧ комиссияӧ. 

Шыӧдчӧм пасъян лунсянь 30 уджалан лун чӧжӧн комиссия прӧверитӧ документъяссӧ сы серти, лӧсялӧны-ӧ найӧ условиеяслы да корӧмъяслы, кутшӧмъясӧс урчитӧма тайӧ Пӧрадокӧн, збыль-ӧ субсидияяс босьтысьӧн сетӧм юӧрыс, пӧрадокын да кадколастъясӧ, кутшӧмъясӧс урчитӧма комиссиялӧн уджаланартӧн, да дасьтӧ субсидияяс сетны позянлун йылысь заключение. 

Субсидияяс босьтысьясӧн сетӧм документъясын юӧрлысь збыльлунсӧ прӧверитӧны сетӧм документъясысь ӧта-мӧдкӧд лӧсявтӧм тӧдмӧгъяссӧ видлалӧмӧн;

4) шыӧдчӧмсӧ пасъян лунсянь 30 уджалан лун чӧжӧн комиссиялысь заключениесӧ тӧд вылын кутӧмӧн примитӧ субсидияяс сетӧм либӧ найӧс сетӧмын ӧткажитӧм йылысь помшуӧм тайӧ Пӧрадоклӧн 17 пунктын индӧм подувъяс серти; 

5) субсидияяс сетӧмын ӧткажитӧм йылысь помшуӧм примитан лунсянь 10 уджалан лун чӧжӧн гижӧмӧн юӧртӧ субсидияяс босьтысьлы субсидияяс сетӧмын ӧткажитӧм йылысь ӧткажитан помкаяссӧ индӧмӧн; 

6) субсидияяс сетӧм йылысь помшуӧм примитан лунсянь 5 уджалан лун чӧжӧн сетӧ субсидияяс сетӧм йылысь Министерстволысь тшӧктӧд копияяс да субсидияяс вуджӧдӧм вылӧ мынтысян документъяс, кутшӧмъясӧс оформитӧма урчитӧм пӧрадокын, Федеральнӧй казначействолӧн Коми Республикаын  веськӧдланінӧ.  

16. Документъяс видлалӧм вылӧ примитӧмын ӧткажитан подувъясыс сыын, мый: 

а) субсидияяс босьтысьӧн сетӧм документъясыс оз лӧсявны тайӧ Пӧрадокса 13 пунктӧн урчитӧм корӧмъяслы либӧ индӧм документъясыс абу сетӧмаӧсь (сетӧмаӧсь абу тырвыйӧ); 

б) документъяс сетӧм вылӧ урчитӧм кадколастыс кольӧма;

в)  сетӧма документъяс, кӧні эмӧсь веськӧдӧмъяс, торксьӧминъяс, помаркаяс, кутшӧмъяс сьӧктӧдӧны найӧс лыддьӧмсӧ.

Субсидия босьтысьяс, кодъяс серти тайӧ пунктса «а» да «в» пунктувъяс серти примитӧма документъяс видлалӧм вылӧ примитӧмын ӧткажитӧм йылысь помшуӧм, вермӧны выль пӧв шыӧдчыны шыӧдчӧмӧн эрдӧдӧм тырмытӧмторъяссӧ бырӧдӧм бӧрын. 

17. Субсидия сетӧмын ӧткажитан подувъясӧн лоӧны: 

а) субсидияяс босьтысьӧн документъяс сетӧм, кутшӧмъяс оз лӧсявны тайӧ Пӧрадоклӧн 3 пунктын урчитӧм субсидия босьтысьясӧс бӧръян критерийяслы;

б) документъясын индӧм шӧр могъяслӧн, кадколастъяслӧн, периодъяслӧн да условиеяслӧн тайӧ Пӧрадокӧн урчитӧм шӧр могъяслы, кадколастъяслы, периодъяслы да условиеяслы лӧсявтӧмлун; 

в) субсидияяс босьтысьясӧн сетӧм документъясын юӧрлӧн абу стӧчлун. 

Субсидия босьтысьяс, кодъяс серти тайӧ пунктса «б» пунктув серти примитӧма субсидия сетӧмын ӧткажитӧм йылысь помшуӧм, вермӧны выль пӧв шыӧдчыны шыӧдчӧмӧн эрдӧдӧм тырмытӧмторъяссӧ бырӧдӧм бӧрын. 

18. Субсидияяссӧ вуджӧдӧны Министерстволӧн лицевӧй тшӧт вылысь, кутшӧмӧс восьтӧма Коми Республикаса сьӧм овмӧс министерствоын, субсидия босьтысьлӧн тшӧт вылӧ, кутшӧмӧс восьтӧма Россия Федерацияса шӧр банклӧн учреждениеын либӧ кредитнӧй организацияын, документъяс подув вылын, кутшӧмъясӧс индӧма тайӧ Пӧрадоклӧн 15 пунктса 5 пунктулын, субсидия сетӧм йылысь Министерствоӧн помшуӧм примитӧм бӧрын дасӧд уджалан лунысь оз сёрджык. 

19. Субсидияяс сетан условиеясӧ, шӧр могъясӧ да пӧрадокӧ кутчысьӧм бӧрся видзӧдӧ Министерство, Коми Республикаын  канмусянь сьӧм овмӧс бӧрся видзӧдысь органъяс да контроль да дӧзьӧр нуӧдысь мукӧд уполномочитӧм канму орган. 

20. Сэк, кор Министерствоӧн, Коми Республикаын канмусянь сьӧм овмӧс бӧрся видзӧдысь органъясӧн да контроль да дӧзьӧр нуӧдысь мукӧд уполномочитӧм канму органӧн нуӧдӧм прӧверкаяс бӧрын эрдӧдӧма, мый субсидияяс босьтысь торкалӧма найӧс сетан условиеяс пиысь ӧтиӧс, кутшӧмъясӧс урчитӧма тайӧ Пӧрадокӧн, субсидияясӧ бергӧдӧны татшӧм пӧрадокын:    

Министерство субсидия сетан условиеясӧ кутчысьӧмсӧ прӧверитан акт кырымалан либӧ прӧверкаяс бӧрын найӧс сетан условиеяс торкалӧмсӧ эрдӧдӧм йылысь Коми Республикаын канмусянь сьӧм овмӧс бӧрся видзӧдысь органъяслысь либӧ контроль да дӧзьӧр нуӧдысь мукӧд уполномочитӧм канму органлысь тӧдмӧгъяс босьтан лунсянь 10 уджалан лун чӧжӧн ыстӧ субсидияяс босьтысьлы субсидияяс бергӧдӧм йылысь гижӧда уведомление (водзӧ — уведомление);  

уведомление босьтан кадпассянь 30 лун чӧжӧн (уведомлениеын кӧ абу индӧма мӧд кадколаст) субсидияяс босьтысь бергӧдӧ субсидияяссӧ, кутшӧмъясӧс босьтӧма найӧс сетан условиеяс торкалӧмӧн, Коми Республикаса республиканскӧй сьӧмкудйӧ либӧ сэк, кор субсидияяссӧ бергӧдӧм вылӧ абу либӧ оз тырмы ӧшмӧсыс, сетӧ Министерствоӧ сӧгласуйтӧм вылӧ график, мый серти урчитӧны субсидияяс бергӧдан кадколаст, но уведомление босьтан кадпассянь 6 тӧлысьысь оз дырджык; 

сэк, кор абу кутчысьӧма субсидияяс бергӧдан кадколастъясӧ, кутшӧмъясӧс урчитӧма уведомлениеӧн либӧ графикӧн, Министерство могмӧдӧ найӧс ёрд пӧрадокын перйӧм Россия Федерацияса оланпастэчас серти.  

21. Тайӧ Пӧрадокыс оз урчит субсидия босьтысьӧн ӧнія финансӧвӧй воын субсидия колясъяс бергӧдӧмсӧ, сы вӧсна мый субсидияяссӧ сетӧны субсидияяс босьтысьяслы вӧчӧм рӧскод юкӧн вештӧм вылӧ.
22. Сэк, кор субсидияяс сетан волӧн ӧшым тӧлысь 31 лун вылӧ абу воӧдчӧма субсидияяс видзан бӧртаслун серти петкӧдласъяслӧн планӧвӧй значениеясӧдз, кутшӧмъясӧс урчитӧма субсидияяс видзан бӧртаслунлӧн петкӧдласъясӧдз воӧдчӧм йылысь отчёт подув вылын, кутшӧмӧс сетісны субсидияяс босьтысьяс пӧрадокын, кадколастъясӧ да форма серти, кутшӧмъясӧс урчитӧма артмӧдчӧмӧн, субсидияяс босьтысьяс бергӧдӧны босьтӧм субсидияяссӧ Субсидияяс видзан бӧртаслун серти петкӧдласъяслӧн планӧвӧй значениеясӧдз воӧдчытӧм дырйи субсидияяс бергӧдан пӧрадок серти (Коми Республикаса республиканскӧй сьӧмкудйысь сьӧм, кутшӧмӧс урчитӧма видз-му овмӧс сӧвмӧдӧмын да видз-му овмӧс прӧдукция, сырьё да продовольствие рынок ладмӧдӧмын, чери видзан овмӧс комплекс сӧвмӧдӧмын канмусянь отсалӧм вылӧ, сетан пӧрадок дорӧ 20 содтӧд, кутшӧмӧс вынсьӧдӧма Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмӧн). 
23. Тайӧ Пӧрадоксӧ збыльмӧдӧм могысь Министерствоӧн примитӧм нормативнӧй инӧда актъяссӧ йӧзӧдӧны урчитӧм пӧрадокын «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын найӧс примитан лунсянь 3 уджалан лун чӧжӧн.».

